
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 23-Ի N 1191-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 



	1. Անհրաժեշտությունը

	ՀՀ կառավարության որոշման նախագծի ընդունման անհրաժեշտությունը պայմանավորված է բարձրագույն մասնագիտական կրթության մասնագիտությունների և որակավորումների ցանկը ՅՈՒՆԵՍԿՕ-ի կողմից հաստատված կրթության միջազգային ստանդարտների դասակարգմանը համապատասխանեցնելու, անգլերեն և ռուսերեն լեզուներով ցանկի անճշտությունների շտկման, ինչպես նաև ցանկը նոր մասնագիտությամբ լրացնելու  պահանջով:

	2. Ընթացիկ իրավիճակը և խնդիրները

	Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը հաստատվել է ՀՀ կառավարության 2014 թվականի 23 հոկտեմբերի N 1191-Ն որոշմամբ, որով մասնագիտությունները ներկայացված են նաև անգլերեն և ռուսերեն թարգմանություններով՝ համաձայն ՅՈՒՆԵՍԿՕ-ի ստանդարտների դասակարգիչների։
Հայաստանի ազգային ագրարային համալսարանում դիպլոմների նախապատրաստման փուլում իրականացված ուսումնասիրության արդյունքում բացահայտվել են որոշ մասնագիտությունների թարգմանությունների մեջ առկա անճշտություններ։ 
Հաստատված մասնագիտությունների ցանկում 0811 դասիչի անվանումը անգլերենով նշված է «Agronomy and Zootechnics», մինչդեռ ՅՈՒՆԵՍԿՕ-ի կողմից 2013-ին մշակված փաստաթղթում (International Standard Classification of Education Fields of education and training 2013 (ISCED-F 2013) – Detailed field descriptions) դասիչի կողքին տրված է «Crop and livestock production» ձևակերպումը, իսկ որպես անասնաբուծություն նշված է «Animal husbandry»: Այդ իսկ պատճառով առաջարկվում է 081102.00.6 դասիչով «Անասնաբուծություն» մասնագիտության «Zootechnics» անգլերեն թարգմանությունը փոխել  «Animal husbandry», իսկ 0811 «Agronomy and Zootechnics» բաժնի անվանումը՝ «0811 Crop and livestock production» բառերով։ 
«Области образования и профессиональной подготовки 2013 (МСКО-0-2013)» փաստաթղթում 0811 դասիչին համապատասխանում է «Производство сельскохозяйственных культур и выращивание скота», իսկ ներքոնշյալ մասնագիտությունների շարքում որպես անասնաբուծություն նշված է «Животноводство»։ Ինչպես անգլերեն, այնպես էլ ռուսերեն տարբերակումճշգրտումների կարիքկա՝ համապատասխանաբար 081102.00.6 դասիչով «Անասնաբուծություն» մասնագիտության «Зоотехния» ռուսերեն թարգմանությունը փոխարինելով «Животноводство» բառով, իսկ 0811 «Агрономия и Зоотехния»անվանումը ՝ «0811 Производство сельскохозяйственных культур и выращивание скота»։
Միջազգային պրակտիկայում մասնագիտությունների համար ընդունված չէ «Agrieconomics» ձևակերպումը, այլ կիրառվում է «master's/bachelor’s degree in agricultural economics»-ը:  Հիմք ընդունելով վերոհիշյալը՝ առաջարկվում է «Ագրոէկոնոմիկա» մասնագիտության «Agrieconomics» անգլերեն թարգմանությունը փոխել «Agricultural Economics» բառերով։
«Կենսագործունեության անվտանգություն» անվանումը անգլերեն բառացի թարգմանվել է «Life safety», սակայն միջազգային պրակտիկայում ընդունված է «Safety of Vital Activity» ձևակերպումը, ուստի առաջարկվում է 071202.00.6 դասիչով «Կենսագործունեության անվտանգություն» մասնագիտության «Life safety» անգլերեն թարգմանությունը փոխել  «Safety of Vital Activity» բառերով։
Չնայած այն հանգամանքին, որ ժամանակին՝ 2016թ-ին, որոշումն ուղարկվել էր համալսարան՝ կարծիքի, բայց մասնագետների ուշադրությունից վրիպել էինվերոնշված մասնագիտությունների անվանումների անճշտությունները, որոնք խնդիր կարող են առաջացնել դիպլոմների փոխճանաչման գործընթացում։
Ճշգրտումների համար հիմք են հանդիսացել ՅՈՒՆԵՍԿՕ-ի ստանդարտների դասակարգիչների անգլերեն[footnoteRef:1] և ռուսերեն[footnoteRef:2] տարբերակները, ինչպես նաև միջազգային համալսարանների մասնագիտությունների ցանկը, ինչը հնարավորություն է ընձեռում մասնագիտությունների անվանումները ձևակերպել միջազգային հանրության համար ընդունելի տերմիններով։ [1: INTERNATIONAL STANDARD CLASSIFICATION OF EDUCATION Fields of education and training 2013 (ISCED-F 2013) – Detailed field descriptions, http://uis.unesco.org/sites/default/files/documents/international-standard-classification-of-education-fields-of-education-and-training-2013-detailed-field-descriptions-2015-en.pdf]  [2: Области образования и профессиональной подготовки 2013 (МСКО-0-2013)https://pstu.edu/wp-content/uploads/2019/01/Международная-стандартная-классификация-образования-МСКО-2013.pdf] 

Նախագծով առաջարկվում է ցանկը լրացնել «Իրավական ուսումնասիրություններ» մասնագիտությամբ, որի ուսումնառություն արդյուքում շրջանավարտներին կշնորհվի «Իրավական ուսումնասիրությունների մագիստրոս» որակավորումը։ 
Իրավական ուսումնասիրությունների մագիստրոսի որակավորումը և Իրավական ուսումնասիրություններ մագիստրոսական ծրագիրը (Master of Legal Studies program) աշխարհի տարբեր երկրների առաջատար համալսարաններում գործող ծրագրերից է  նախատեսված այն մասնագետների համար, ովքեր իրավաբան չեն, սակայն ցանկանում են իրենց գիտելիքները խորացնել իրավունքի ոլորտում։  
Նման ծրագրերի գլխավոր նպատակը իրավունքի որևէ ճյուղի հետ ուղղակիորեն փոխկապակցված մասնագիտություն կրողներին հնարավորություն տալն է առավել խորը տիրապետել իրենց մասնագիտությանը առնչվող իրավական ասպեկտներին։  Այդ մասնագիտությունների շարքում կարելի է դասել օրինակ՝ մեդիա ոլորտի աշխատողներին, մարդկային ռեսուրսների կառավարման մենեջերներին, բարձր տեխնոլոգիաների և այլ ոլորտներում աշխատող անձանց։ 
Մի շարք հեղինակավոր համալսարանների կողմից իրականացվող Իրավական ուսումնասիրությունների մագիստրոսական ծրագրերի հաջողված փորձը հաստատում է, որ հասարակական զարգացման ու առաջադիմության համար ավելի կայուն ու նպաստավոր գործոն է իրավական երևույթներն ու ինստիտուտները ոչ իրավաբանների կողմից ուսումնասիրելը։ 
«Իրական ուսումնասիրությունների մագիստրոսի» որակավորմամբ՝ ոչ իրավաբանների համար նախատեսված մագիստրոսկան ծրագրեր առկա են օրինակ, ԱՄՆ Վաշինգտոնի Սենթ Լուիզ համալսարանի, Շոտլանդիայի ամենամեծ և աշխարհի առաջատար համալսարանների ցանկում ներառված Եգինբուրգի[footnoteRef:3] և Գլազգոյի[footnoteRef:4] համալսարանների իրավունքի դպրոցներում։[footnoteRef:5] Այսպիսի մագիստրոսական ծրագրեր առկա են նաև Ավստրալիայի Մոնաշի համալսարանում՝ «Մոնաշի իրավական ուսումնասիրությունների մագիստրոսի» ծրագիրը[footnoteRef:6], որը նախատեսված է կորպորատիվ և հանրային կառավարման ոլորտներում կառավարչական պաշտոններ զբաղեցնող ոչ իրավաբանների համար։ Մագիստրոսական ծրագրի հաջող ավարտի արդյունքում ուսանողները ստանում են հիմնարար և համալիր կրթություն հանրային իրավունքի և առևտրային իրավունքի ոլորտների վերաբերյալ։ [3: https://www.law.ed.ac.uk/study/masters-degrees/llm-global-environment-and-climate-change-law]  [4: https://www.gla.ac.uk/postgraduate/taught/lawmres/]  [5: https://onlinelaw.wustl.edu/mls-degrees/online-mls/]  [6: https://www.monash.edu/law/future-students/master-legal-studieshttps://law.ucla.edu/academics/degrees/master-legal-studies] 

Իրավական ուսումնասիրությունների մագիստրոսական ծրագրերի շարքը բավականին մեծ է։ Ըստ էության, աշխարհի լավագույն համալսարանների իրավունքի դպրոցների մեծ մասը նմանատիպ ծրագրեր է առաջարկում։[footnoteRef:7] [7: https://law.yale.edu/studying-law-yale/degree-programs/graduate-programs/msl-program,   https://legalstudiesmastersonline.northeastern.edu/#_ga=2.114688911.982977474.1620640812-902256702.1620640812
] 

Օրինակ, Երևանի պետական համալսարանը «Իրավական ուսումնասիրություններ»  մասնագիտության շրջանակում կարող է ներդնել «Մեդիա և տեղեկատվական իրավունք» միջառարկայական մագիստրոսական կրթական ծրագրի լրագրողների և հասարակական կապերի մասնագիտությունների ոլորտում գործունեություն ծավալելու համար անհրաժեշտ իրավական գիտելիքների, այնպիսի կրթական վերջնարդյունքների ապահովմամբ, ինչպիսիք են ուսանողների կողմից մեդիա հարաբերություններում մտավոր սեփականության, անձնական տվյալների պաշտպանության, տեղեկատվության ազատության, տեղեկատվական անվտանգության վերաբերյալ Հայաստանի Հանրապետության օրենդրությանը և միջազգային իրավական կարգավորումներին տիրապետելը,  հայկական մամուլում առկա իրավական և սոցիոլոգիական խնդիրների և մարտահրավերների խորը հետազոտությունը, վերլուծությունը և սոցիալական ցանցերում մասնագիտական գործունեություն իրականացնելը կամ ԶԼՄ-ներում տեղեկատվություն օգտագործելը և տարածելը՝ առանց այլոց իրավունքները խախտելու և գնահատելով հնարավոր իրավական ռիսկերը։


	3. Տվյալ բնագավառում իրականացվող քաղաքականությունը

	ՀՀ կառավարությունը, 2014 թվականից հղում անելով ՅՈՒՆԵՍԿՕ-ի ստանդարտների դասակարգիչներին, հաստատել է Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկը, ինչպես նաև Հայաստանի Հանրապետության բարձրագույն մասնագիտական կրթության մասնագիտությունների ցանկում ընդգրկված մասնագիտությունների և որակավորումների համապատասխանությունը՝ օգտվելով «Կրթության մասին» Հայաստանի Հանրապետության օրենքի 36-րդ հոդվածի 3-րդ, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 21-րդ հոդվածի 1-ին մասի 5-րդ կետերով իրեն վերապահված իրավունքից: 2016-2017թթ. ուսումնական տարվանից բուհերում կրթությունը կազմակերպվել է՝ համաձայն հաստատված ցանկի:
Կրթության միջազգային ստանդարտների դասակարգումը թույլ է տալիս ազգային ցուցանիշների համադրելիության ապահովում, որը մշակվում և իրականացվում է EUROSTAT ծրագրի և ՅՈՒՆԵՍԿՕ–ի հետ սերտ համագործակցությամբ: Կրթության  միջազգային ստանդարտների դասակարգումն ուղղված է կանոնակարգելու իրականացվող կրթական ծրագրերը և նրանց շնորհվող որակավորումները՝ ըստ կրթության յուրաքանչյուր ոլորտի, խմբի և կրթական աստիճանի: Կրթական ծրագրերի /մասնագիտությունների/ դասակարգումը սկզբունքորեն իրականացվում է երկու հիմնական ուղղություններով՝ ըստ մասնագիտության ոլորտի և կրթական աստիճանի:
Կրթական ծրագրերի /մասնագիտությունների/ դասակարգումը ազգային կրթական համակարգի կառավարման հիմնական գործիքներից է և նպատակաուղղված է  կրթական ծրագրերի և դրանց շնորհվող որակավորումների տեղեկատվության հավաքագրմանն ու ամփոփմանը:
Ազգային կրթական ծրագրերի /մասնագիտությունների/ դասակարգման գործընթացը կապահովի մասնագիտությունների և նրանց շնորհվող որակավորումների դասիչների կանոնակարգման համադրելիությանը միջազգային վիճակագրության չափանիշներին:

	4. Կարգավորման նպատակը և բնույթը

	Նախագծի նպատակն է Հայաստանի Հանրապետության բարձրագույն մասնագիտական կրթության մասնագիտությունների ցանկի անգլերեն և ռուսերեն լեզուների տարբերակների մեջ առկա թերացումների վերացումը։

	5. Նախագծի մշակման գործընթացում ներգրավված ինստիտուտներն ու անձինք

	Հայաստանի Հանրապետության կրթության, գիտության, մշակույթի և սպորտի նախարարություններ, Հայաստանի ազգային ագրարային համալսարան։

	6. Ակնկալվող արդյունքը

	Վերանայված և ճշգրտված մասնագիտությունների և կրթական ծրագրերի ցանկ

	7. Այլ տեղեկություններ

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Հայաստանի Հանրապետության կառավարության 2014 թվականի հոկտեմբերի 23-ի N 1191-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից:







ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 23-Ի N 1191-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
   ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Ֆինանսների նախարարություն
	14.06.2021 թ.

	
	N 01/11-1/8998-2021

	Դիտողություններ և առաջարկություններ չունեն:
	



	2. Արդարադատության նախարարություն
	16.07.2021 թ.

	
	N 01/27.1/21149-2021

	1. Անհրաժեշտ է Նախագծի 1-ին կետի 1-ին, 3-րդ և 6-րդ ենթակետերում «նոր տողով»  բառերից հետո լրացնել «հետևյալ բովանդակությամբ.» բառերը՝ համաձայն  «Նորմատիվ իրավական ակտերի մասին» ՀՀ օրենքի 33-րդ հոդվածի պահանջների:
	Առաջարկն ընդունվել է, կատարվել է համապատասխան լրացում:

	2. 2. Անհրաժեշտ է Նախագծի 1-ին կետի 2-րդ ենթակետում «բառերը» բառն անհրաժեշտ է փոխարինել «բառը» բառով:
	Առաջարկն ընդունվել է, կատարվել է համապատասխան լրացում:

	ՀՀ վարչապետի աշխատակազմի 
սոցիալական հարցերի վարչություն

	

	1. Նախագծի նախաբանում անհրաժեշտ է հղում կատարել «Նորմատիվ իրավական ակտերի մասին» օրենքի 33-34-րդ հոդվածներին ամբողջությամբ՝ առանց նշելու դրանց մասերը:
2. Առաջարկում ենք նախագծի 1-ին կետի 2)-րդ ենթակետը շարադրել հետևյալ խմբագրությամբ «2) Հայաստանի Հանրապետության բարձրագույն մասնագիտական կրթության մասնագիտությունների և որակավորումների ցանկի անգլերեն մասի՝», այնուհետև հետագա բոլոր փոփոխությունները և լրացումները համարակալել համապատասխանաբար այբբենական հաջորդականությամբ (որտեղ արդեն իսկ առկա է այբբենական համարակալում՝ պարբերությունները շարադրել մեկ տողով և միմյանցից տարանջատել «իսկ» շաղկապով և ստորակետներով): Նույն մոտեցումը վերաբերելի է մասնագիտությունների և որակավորումների ցանկի ռուսերեն հատվածին:
3. Միաժամանակ, առաջարկում ենք նախագծի հիմնավորման մեջ ՀՀ վարչապետի 02/08.3/28440-2021 հանձնարարականին համապատասխան անդրադարձ կատարել ռազմավարական փաստաթղթերի հետ նախագծի կապին:

	1.Ընդունվել է.
Նախագծում կատարվել է համապատասխան փոփոխություն


2.Ընդունվել է.
Նախագծում կատարվել են համապատասխան փոփոխություններ














3.Ընդունվել է.
Նախագծի հիմնավորման մեջ կատարվել է համապատասխան անդրադարձ

	ՀՀ վարչապետի աշխատակազմի 
իրավաբանական վարչություն
	

	Նախագծով առաջարկվում է բարձրագույն մասնագիտական կրթության մասնագիտությունների և որակավորումների ցանկը լրացնել «իրավական ուսումնասիրություններ մասնագիտությամբ: Սակայն, նախագծի հիմնավորումներից ամբողջությամբ պարզ չէ, թե նշված ծրագիրը ինչ բովանդակություն է ունենալու: Բացի այդ, նշված ծրագրի նախատեսումը առավելապես հիմնավորվում է այն հանգամանքով, որ այն գործում է տարբեր առաջատար համալսարաններում, սակայն այդ հանգամանքը ինքնին բավարար չէ համանման որոշում կայացնելու համար:


	Նկատառումն ընդունելի է, սակայն նախագծի հիմնավորման մեջ մանրամասն անդրադառնալ կրթական ծրագրերի բովանդակությանը նպատակահարմար չի, հաշվի առնելով, որ ցանկում ընդգրկվում են մասնագիտությունների դասիչները և շնորհվող որակավորումները, իսկ յուրաքանչյուր դասիչի տակ կարող են իրականացնել տարբեր կրթական ծրագրեր:
/օր՝ 053101.06 Քիմիա մասնագիտություն, որի շրջանակում իրականացվում են 053101.01.6 Քիմիա, 053101.02.6 Դեղագործական քիմիա, 053101.03.6 Կիրառական քիմիա, 053101.04.6   Սննդի անվտանգություն կրթական ծրագրեր/: Յյուրաքանչյուր ուսումնական հաստատություն ինքնուրույն է մշակում ծրագրի բովանդակությունը և համապատասխան ուսումնական պլանները:
Միջոլորտային մասնագիտությունների գլխավոր նպատակը մասնագիտության կրողին թույլ է տալիս բազմակողմանիորեն և ոլորտի հետ առնչվող այլ ավելի լայն շրջանակի ինտեգրված գիտելիքների ու գաղափարների  տիրապետել:
 Մասնավորապես, «Իրավական ուսումնասիրություններ միջոլորտային մասնագիտությունը  իրավունքի որևէ ճյուղի հետ ուղղակիորեն փոխկապակցված մասնագիտություն կրողներին հնարավորություն կտա առավել խորը տիրապետել իրենց մասնագիտությանը առնչվող իրավական ասպեկտներին։  Այդ մասնագիտությունների շարքում կարելի է դասել օրինակ՝ մեդիա ոլորտի աշխատողներին, մարդկային ռեսուրսների կառավարման մենեջերներին, բարձր տեխնոլոգիաների և այլ ոլորտներում աշխատող անձանց։ 







